
សង្ខេបសម្រាប់
គោលនយោបាយ

សេចក្តីផ្តើម
វិបត្តិសេដ្ឋកិច្ច និងហិរញ្ញវត្ថុសាកល ទំនងជះឥទ្ធិពលធ្ងន់ធ្ងរ​

ទៅលើស្ថានភាពការងារក្នុងវិស័យសំខាន់ៗ នៃសេដ្ឋកិច្ចកម្ពុជា 
(កាត់ដេរ ទេសចរណ៍ សំណង់ និងកសិកម្ម)។ ការកាត់បន្ថយ​
បុគ្គលិក​ ប្រាក់កម្រៃធ្លាក់ចុះ និងលក្ខខណ្ឌការងារអាក្រក់ជាងមុន 
ជាផលប៉ះពាល់ដ៏ចម្បងៗនៃវិបត្តិ។ សហគ្រាសធុនតូច និង​
មធ្យម (SMEs) រួមចំណែកយ៉ាងសំខាន់នៅក្នុងសេដ្ឋកិច្ច​កម្ពុជា 
ដោយផ្តល់ការងារដល់ ៨៥% នៃកម្លាំងពលកម្មសរុប (Kang 
et al. 2009)។ ដូច្នេះ ការពិនិត្យពីផលប៉ះពាល់នៃវិបត្តិ ទៅ​លើ​
ការងារក្នុង SMEs ពិតជាសំខាន់ខ្លាំងណាស់។ អត្ថបទ​សង្ខេប​
គោលនយោបាយនេះ ផ្អែកលើអង្កេតមួយលើ ១២០ SMEs នៅ​
រាជធានីភ្នំពេញ និងខេត្តសៀមរាប ដែលអនុវត្តឡើងកាលពីខែ 
កក្កដា-សីហា ២០១១ ដើម្បីស្វែងយល់ថា តើវិបត្តិសេដ្ឋកិច្ច និង​
ហិរញ្ញវត្ថុសាកល បានប៉ះពាល់យ៉ាងដូចម្តេចទៅលើការងារ​ក្នុង 
SMEs ផ្នែកសំណង់ និងទេសចរណ៍។ ការពិភាក្សា​ក្នុង​អត្ថបទ​
នេះ ផ្តោតលើការអនុវត្តកិច្ចការជំនួញ តម្លៃទ្រព្យសកម្ម​ជាប់​លាប់​​ 
និងស្ថានភាពការងារ និងជំនួយទ្រទ្រង់ដែល SMEs ទទួល​បាន​
ដើម្បីទប់ទល់នឹងវិបត្តិ ហើយបានផ្តល់ជាមតិមួយចំនួន​ខាង​គោល​ 
នយោបាយ អំពីវិធីជួយទ្រទ្រង់ដល់ SMEs ក្រោយពេលមានវិបត្ត។ិ

តើ SMEs ទទួលរងឥទ្ធិពលពីវិបត្តិសេដ្ឋកិច្ចសាកល
លើផ្នែកអ្វីខ្លះ?

នៅកម្ពុជា វិបត្តិសាកល​នេះ បាន​ប៉ះពាល់​ដល់ SMEs ខាង​
សំណង់ និង​ទេសចរណ៍ ទាំងលើដំណើរ​ការ​​អាជីវកម្ម និង​តម្លៃ​
ទ្រព្យ​​សកម្ម​ជាប់​លាប់។ សហគ្រាស​ភាគ​ច្រើន (៩៤,២%) 
បាន​ជួប​ការ​លំបាក​ចាប់ពី​ឆ្នាំ២០០៨ មក ដោយ​មាន ៩០,៨% 
រាយការណ៍​ពី "ការធ្លាក់ចុះប្រាក់ចំណូល" និង ៣០% រាយ​ការណ៍​
ពី ចំណាយ​​កើន​​ឡើង"។ ជារួម តម្លៃជាមធ្យមនៃទ្រព្យ​សកម្មជាប ់
លាប់របស់​សហគ្រាស (មានជាអាទិ៍ ដី អគារ​និង​សំណង់​​ផ្សេង​ 
ទៀត បរិក្ខារ​និង​ម៉ាស៊ីន​ផ្សេងៗ សម្ភារៈ​ដឹក​ជញ្ជូន គ្រឿង​សង្ហារឹម) 
បាន​ធ្លាក់​ចុះ​ពី ៣០៤.៧២៧​ដុល្លារ​នៅ​ឆ្នាំ​២០០៨ មកត្រឹម  

២៧៧.៥២៥​ដុល្លារ​នៅឆ្នាំ២០១១ (ទោះ​បី​​មិនធ្លាក់​ចុះខ្លាំង​ក្តី)។ 
គួរកត់សំគាល់ថា តម្លៃ​ជា​មធ្យម​នៃ​ទ្រព្យ​សកម្ម​​ជាប់លាប់របស់  
SMEs ខាងសំណង់ បានធ្លាក់ចុះ​ខ្លាំង​​ពី ២៣៥.៨៥៣ដុល្លារ នៅ​
ឆ្នាំ២០០៨ មកត្រឹម ១៤០.៦៣៣​ដុល្លារ​​នៅ​ឆ្នាំ២០១១ ដែល​​
ឆ្លុះ​​បញ្ចាំងពីការ​ដួល​​រលំ​វិស័យ​​អចលនទ្រព្យ ក្នុង​ពេល​មាន​​វិបត្តិ​​
សេដ្ឋកិច្ច។ សម្រាប់វិស័យ​ទេសចរណ៍ តម្លៃ​ជា​មធ្យម​​នៃ​ទ្រព្យ​
សកម្មជាប់លាប់ បាន​កើន​ឡើង​​តិចតួច​ពី ៣៣៩.១៦៤​ដុល្លារ​ក្នុង​
ឆ្នាំ២០០៨ ដល់ ៣៤៥.៩៧១​ដុល្លារ​ក្នុង​ឆ្នាំ២០១១។

តើវិបត្តិហិរញ្ញវត្ថុសាកលជះឥទ្ធិពលដល់ភាពមាន
ការងារធ្វើក្នុង SMEs យ៉ាងដូចម្តេច?

ឥទ្ធិពលនៃវិបត្តិសេដ្ឋកិច្ច និងហិរញ្ញវត្ថុសាកលទៅលើដំណើរ​
ការអាជីវកម្ម វាជាកត្តាមួយសំខាន់សម្រាប់សហគ្រាសក្នុងការ​
កំណត់​ចំនួននិយោជិតមានប្រាក់កម្រៃ និងមិនមានប្រាក់កម្រៃ 
កម្រិត​អប់រំរបស់និយោជិតមានប្រាក់កម្រៃ និងចំនួនប្រាក់​ប៉ះ​ប៉ូវ​​ 
របស់​​និយោជិត។ ចំនួនពលករធ្វើការក្នុងគ្រួសារដោយ​គ្មាន​​​ប្រាក់​​​ 
កម្រៃ​នៅក្នុង SMEs ខាងទេសចរណ៍ ធ្លាក់​ចុះ​ពី ១៣៤​
គ្រួសារ​នៅឆ្នាំ២០០៨ មកត្រឹម ១១៤គ្រួសារ​នៅឆ្នាំ​២០១១។  
ចំនួន​និយោជិត​មានប្រាក់កម្រៃធ្លាក់ចុះជាបន្ត​បន្ទាប់ និង​គួរឲ្យ​
កត់​សំគាល់ ទាំងក្នុង SMEs ខាងទេសចរណ៍ និងខាង​សំណង់ 
ពោលគឺ ក្នុងសហគ្រាសមួយវាបានធ្លាក់ចុះជា​មធ្យម ១៧,៥% 
(បុរស ៩,៤% ស្រ្តី ៨,០%) ក្នុងឆ្នាំ២០០៨ និង ១៥,១% (បុរស 
៧,៨% ស្រ្តី ៧,៣%) ក្នុងឆ្នាំ២០១១។

លំនាំជាទូទៅដែលផុសឡើងក្នុង SMEs ទាំងពីរផ្នែកនេះ គឺ 
ចំនួន​និយោជិតមានប្រាក់កម្រៃដែលមានកម្រិតអប់រំខ្ពស់ បានថយ​
ចុះ​ក្រោយ​ពេលសេដ្ឋកិច្ចធ្លាក់ចុះ ហើយនិយោជិតស្រ្តីមានប្រាក់​
កម្រៃ​ដែលមានកម្រិតអប់រំខ្ពស់ តែងមានចំនួនតិចជាងនិយោជិត​
បុរសមានប្រាក់កម្រៃដែលមានកម្រិតអប់រំស្មើគ្នា ទោះបីមាន 
ឬ​​គ្មាន​វិបត្តិក្តី។ ផ្នែកសំណង់ ចំនួននិយោជិតមានប្រាក់​កម្រៃ​
ដែលមានកម្រិតអប់រំត្រឹម "បឋមសិក្សា" ធ្លាក់ចុះពី ៦៤៨​នាក់​
ក្នុងឆ្នាំ២០០៨ មកត្រឹម ៤៥៣នាក់ក្នុងឆ្នាំ២០១១។ និយោជិត​

ផលប៉ះពាល់នៃវិបត្តិសេដ្ឋកិច្ច និងហិរញ្ញវត្ថុសាកល 

ទៅលើការងារក្នុងសហគ្រាសធុនតូច និងមធ្យមនៅកម្ពុជា
ដោយបណ្ឌិត ងិន ច័ន្ទរិទ្ធ១

១	 លោកបណ្ឌិត ងិន ច័ន្ទរិទ្ធ ជានាយក និងសាស្ត្រាចារ្យ កម្មវិធីថ្នាក់ក្រោយឧត្តមសិក្សា ផ្នែកការសិក្សាពីការអភិវឌ្ឍ នៃសាកលវិទ្យាល័យភូមិន្ទភ្នំពេញ។

វិទ្យាស្ថានបណ្តុះបណ្តាល 

និងស្រាវជ្រាវដើម្បីអភិវឌ្ឍន៍កម្ពុជា

សាកល​

វិទ្យាល័យភូមិន្ទភ្នំពេញ

ក្រសួងផែនការ

ឧត្តមក្រុមប្រឹក្សា 

សេដ្ឋកិច្ចជាតិ

ទីស្តីការគណៈរដ្ឋមន្ត្រី



2

 អគារលេខ ៥៦ ផ្លូវ ៣១៥ ទួលគោក
 ​ប្រអប់សំបុត្រលេខ ៦២២ ភ្នំពេញ្ កម្ពុជា​ 
 (៨៥៥-២៣) ៨៨១ ៣៨៤/៨៨១ ៧០១/៨៨១ ៩១៦/៨៨៣ ៦០៣
 (៨៥៥-២៣) ៨៨០ ៧៣៤
អីុមែល៖ cdri@cdri.org.kh
គេហទំព័រ៖ http://www.cdri.org.kh

មាន​ប្រាក់​កម្រៃ​ជាបុរស មានចំនួនច្រើនជាងស្រ្តី ទាំង​សម្រាប់​
កម្រិតអប់រំ "បឋមសិក្សា" "អនុវិទ្យាល័យ" និង "វិទ្យាល័យ" និង​
ទាំង​ក្នុងឆ្នាំ២០០៨ និង ២០១១។ 

ក្នុងវិស័យទេសចរណ៍ ចំនួនបុគ្គលិកមានកម្រិត​អប់រំ​ត្រឹម "អនុ​​
វិទ្យា​​ល័យ" បានថយចុះ នេះនិយោជិត​ជាស្រ្តី​នៅ​​ឆ្នាំ​២០០៨ ក៏មាន​ 
ចំនួនច្រើនជាង​នៅ​ឆ្នាំ២០១១ ដែរ។ បុគ្គលិក​មាន​កម្រិត​អប់រំ "វិទ្យា​
ល័យ" នៅ​ឆ្នាំ២០០៨ មាន​ចំនួន​​ច្រើន​ជាង​ ២០១១ ហើយ​នៅ​​ 
ឆ្នាំ២០០៨ បុគ្គលិកស្រ្តីមានកម្រិតអប់រំ "វិទ្យាល័យ" មាន​ចំនួន​តិច​​
ជាង​បុរសមានកម្រិតអប់រំស្មើគ្នា។ បុគ្គលិក​​បុរស​ដែល​មាន​កម្រិត​
អប់រំ "មហាវិទ្យាល័យនិងខ្ពស់​ជាង​នេះ" មាន​ចំនួន​ច្រើន​​ជាង​​ 
បុគ្គលិកស្រ្តដីែលមានកម្រតិអប់រំស្មើគ្នា នៅឆ្នា២ំ០០៨ និង ២០១១។

ចំពោះប្រាក់ប៉ះប៉ូវរបស់និយោជិតវិញ គ្មានការផ្លាស់ប្តូរគួរឲ្យ​
កត់​សម្គាល់ទេក្នុងផ្នែកទាំងពីរនេះ។ ទោះយ៉ាងនេះក្តី ប្រាក់​កម្រៃ 
នងិបរ្ាកខ់ែរបសប់គុគ្លកិសរ្ត្​ីមានកមរ្តិ​ទាបជាងបគុគ្លកិ​បរុស 
នៅ​មុនពេល និងក្រោយពេលមានវិបត្តិ​សេដ្ឋកិច្ច។ ដូច្នេះ គំលាត​ន​ៃ​ 
ប្រាក់​​ប៉ះបូ៉វរវាងនិយោជិតស្រ្ត ី និងបុរស មាន​ក្នងុ​​ផ្នែក​ទេសចរណ៍  
និងសំណង់ទាំងពីរនេះ ទោះបីជាមាន ឬ​គ្មាន​វិបត្តិក្តី។ វិបត្តិ​ក៏បាន​
ផ្តល់​កំណើនបន្តិចដែរ ដល់វិភាគទាន​របស់និយោជក ទៅដល់ 
មូលនិធិសោធននិវត្តន៍/សន្តិសុខសង្គម ក្នុង​វិស័យ​ទេសចរណ៍។ 

តើ SMEs ទទួលជំនួយអ្វសីម្រាប់ទប់ទល់វិបត្តសិេដ្ឋកិច្ច?
ដើម្បីដោះស្រាយការលំបាក សហគ្រាសប្រមាណ ២៨,៣% 

បាន​កាត់បន្ថយបុគ្គលិក ១៣,៣% ធ្វើការត្បិតត្បៀតចំណាយ និង 
១១,៧% កាត់បន្ថយចំណាយទឹកភ្លើង​ទូរស័ព្ទ បុ៉ន្តែមាន​សហគ្រាស​ 
​ត្រមឹ ៣,៣% បុ៉ណ្ណោះដែលបានកាត់បន្ថយម៉ោងបុគ្គលិក​ធ្វើការ 
៦,៧% បានកាត់បន្ថយការងារបន្ថែមម៉ោងរបស់​បុគ្គលិក និង ៥,០% 
កាត់បន្ថយប្រាក់ខែរបស់បុគ្គលិក។ ម្យ៉ាង​ទៀត​មាន​សហគ្រាស​តែ 
៦,៧% ប៉ុណ្ណោះដែលបានទទួល​កម្ចី​​ដើម្បី​ដោះស្រាយការ​លំបាក​ 
ក្នុងអាជីវកម្មរបស់ខ្លួន និង​មាន ១៨,៣% មិន​បាន​អនុវត្ត​ដំណោះ​​ 
ស្រាយអ្វីទេ។ លទ្ធផលរក​ឃើញ​នេះ ឆ្លុះ​បញ្ចាំង​ពីយុទ្ធសាស្រ្ត​
ត្បិតត្បៀត​ចំណាយដែល SMEs នៅតាម​បណ្តាប្រទេសអាស៊ី 
បានចាប់អនុវត្ត (Economist Intelligence Unit 2010)។

មានតែសហគ្រាស ១១,៧% ប៉ុណ្ណោះ ដែលទទួលបាន​
ជំនួយ​ដើម្បី​ពង្រឹងដំណើរការអាជីវកម្មឡើងវិញ (៥,០% ផ្នែក​​ 
សំណង់ និង ៦,៧% ផ្នែក​​ទេសចរណ៍)។ ក្នុងចំណោម​
សហគ្រាស​ទាំងអស់ដែលទទួលបានជំនួយទ្រទ្រង់ មាន ៧៨,៦% 
ទទួលបានពីសាច់ញាតិ និង ២១,៤% បានពីមិត្តភក្តិ ហើយ​ក្នុង​
នោះ ជំនួយជាសាច់ប្រាក់ទទួលបានពីសាច់ញាតិ មាន ៨៥,៧% 
និងពីមិត្តភក្តិ មាន ១៤,៣%។ ប្រាក់នេះសហគ្រាសបាន​ប្រើប្រាស់​
ដើម្បីទិញផលិតផល (៣៥,៧%) ចំណាយលើប្រាក់ខែ/ប្រាក់​​ 
ឈ្នួល​បុគ្គលិក (៦៤,៣%) សងបំណុល (២១,៤%) និង 

បង្កើតផលិតផលថ្មីៗ (២៨,៦%)។ ទោះយ៉ាងនេះក្តី មាន​
សហគ្រាស​តែ ១៤,៣% ប៉ុណ្ណោះដែលបានបញ្ជាក់ថា ជំនួយ​
នេះ​បាន​ជួយខ្លួនច្រើនណាស់។ លទ្ធផលរកឃើញទាំងនោះ បាន​
បញ្ជាក់​គាំទ្រថា ឧបសគ្គចម្បងដែល SMEs នៅកម្ពុជា បាន​ជួប​
ប្រទះ មានកង្វះសកម្មភាពជួយទ្រទ្រង់ផ្សេងៗ និងលទ្ធភាពមាន​
កម្រិត​ក្នុងការទទួលបានហិរញ្ញវត្ថុ (SMEs 2005)។ 

ដូចគ្នាដែរ សហគ្រាសដែលស្វែងរកសេវាកម្មជួយទ្រទ្រង់​
អាជីវកម្ម មានចំនួនតិចទេ ហើយភាគច្រើនបានទៅទាក់ទង "ក្រុម​
ហ៊ុន​ឯកទេសឯកជន"។ លទ្ធផលរកឃើញនេះ បង្ហាញ​ពី​ចំណុច​
ខ្វះ​​ខាត​ដ៏សំខាន់ និងជាតួយ៉ាង (លទ្ធភាពមានកម្រិត​ក្នុង​ការ​
ទទួល​បានហិរញ្ញវត្ថុ និងប្រព័ន្ធជួយទ្រទ្រង់មិនគ្រប់គ្រាន់) របស់ 
SMEs នៅកម្ពុជា។ សហគ្រាសនានាបានកំណត់ថា ខ្លួន​ត្រូវ​បង្កើន​
សមត្ថភាពដំណើរការ (ការគ្រប់គ្រង និងហិរញ្ញវត្ថុ) ភាព​ប្រកួត​
ប្រជែង (បញ្ហាចោទផ្នែកផលិតផល និងថ្លៃ) និងលទ្ធភាព​ទទួល​
បានព័ត៌មានទីផ្សារ ដើម្បីកែលំអដំណើរការអាជីវកម្មរបស់​ខ្លួន។ 

សន្និដ្ឋាន
នៅកម្ពុជា វិបត្តិសេដ្ឋកិច្ច និងហិរញ្ញវត្ថុសាកល បានជះ​ឥទ្ធិពល​

ដល់ SMEs ខាងសំណង់ និងទេសចរណ៍ លើផ្នែកដំណើរ​ការ​
អាជីវកម្ម និងតម្លៃទ្រព្យសកម្មជាប់លាប់។ សហគ្រាស​​នានា​បាន​ 
ជួបប្រទះនូវ "ការធ្លាក់ចុះចំណូល" និង "កំណើន​បន្ទុក​ចំណាយ"។ 
ជាលទ្ធផល ចំនួនពលករធ្វើការក្នុង​គ្រួសារ​ដោយ​គ្មាន​ប​្រាក់កម្រៃ 
នៅក្នុង SMEs ខាងទេសចរណ៍ បានធ្លាក់ចុះ ហើយ​ចំនួន​និយោជិត 
មានប្រាក់កម្រៃបានធ្លាក់ចុះជាបន្តបន្ទាប់​ទាំង​ក្នុងផ្នែកទេសចរណ៍ 
និងសំណង់។ លំនាំជាទូទៅមួយនៃការងាររបស់បុគ្គលិកជាបុរស  
និងស្រ្តី នៅក្នុង SMEs ទាំងពីរផ្នែក ក្រោយ​ពេលមាន​វិបត្តិ​សេដ្ឋកិច្ច  
គឺចំនួននិយោជិតមានប្រាក់កម្រៃ ដែល​មាន​កម្រិត​អប់រំ​​ខ​្ពស់​​បាន​ 
ធ្លាក់ចុះ ក្នុងនេះចំនួននិយោជិត​បុរស​​មាន​​ប្រាក់​​កម្រៃ​​ដែល​មាន 
កម្រិតអប់រំខ្ពស់ មានច្រើន​ជាង និយោជិត​​ស្រ្តីដែល​មានកម្រិត​
អប់​រ​ំ​ស្មើគ្នា ទាំងនៅមុនពេល និង​ក្រោយពេលមានវិបត្តិ ហើយ 
ប្រាកក់ម្រៃរបសស់្រ្តនីៅតែទាបជាងប្រាកក់ម្រៃរបសប់រុស។ SMEs  
បានអនុវត្តយុទ្ធសាស្រ្តត្បិត​ត្បៀត​ចំណាយ ​ដើម្បី​ដោះស្រាយ​ការ​
លំបាក។ មានសហគ្រាស​តិចតួចណាស់ដែលបានទទួលជំនួយ​ទ្រទ្រង់ 
ដើម្បីពង្រឹង​អាជីវកម្ម​ឡើងវិញ ហើយជំនួយនេះមានចំនួនតិច និង​
ក្រៅផ្លូវការ។ ម្យ៉ាង​ទៀត មានសហគ្រាសតិចណាស់ដែលបាន​
ស្វែង​រកសេវាកម្មជួយទ្រទ្រង់អាជីវកម្ម។

តាមសេចក្តីដូចខាងលើ អន្តរាគមន៍ខាងគោលនយោបាយ​គួរ​
ផ្តោតលើ ការបង្កើនជំនួយទ្រទ្រង់ផ្នែកបច្ចេកទេស និងហិរញ្ញវត្ថុ​
ដល់ SMEs ជាពិសេស ដើម្បីជួយបំពេញកង្វះខាតនានានៅក្នុង​ 
សមត្ថភាព​ដំណើរការអាជីវកម្ម ភាពប្រកួតប្រជែង និងព័ត៌មាន​
ទីផ្សារ ដែលតែងធ្វើឲ្យ SMEs ត្រូវចាញ់ប្រៀបគេ។

វិទ្យាស្ថានបណ្ដុះបណ្ដាល និង ស្រាវជ្រាវដើម្បីអភិវឌ្ឍន៍កម្ពុជា


